
Drejtori i Pérgjithshém Ekzekutiv prezanton Raportin Vjetor
té AMF-sé pér vitin 2022 né Komisionin pér Ekonominé dhe
Financat

Tirané, 30 maj 2023 - Prezantohet Raporti Vjetor 2022 i AMF- sé

Drejtori i Pérgjithshém Ekzekutiv i Autoritetit té Mbikéqyrjes Financiare,
Z. Ervin Mete prezantoi sot, mé 30 maj 2023, né mbledhjen e Komisionit
Parlamentar pér Ekonominé dhe Financat, Raportin Vjetor té AMF pér
vitin 2022. Z. Mete béri njé pasqyrim té zhvillimeve kryesore té vitit té
kaluar, si edhe paragqiti disa nga drejtimet kryesore ku do té pérgendrohet
veprimtaria e Autoritetit pér periudhén né vazhdim.

Né fillim té fjalés sé tij, Drejtori i Pérgjithshém Ekzekutiv theksoi se viti
2022 ka pasur zhvillime té réndésishme né tregjet nén mbikéqyrjen e
Autoritetit, si edhe né procesin e negociatave té anétarésimit né
Bashkimin Evropian. Gjaté takimeve Bilaterale, ekspertét e Komisionit
Evropian vlerésuan progresin e béré né kuadér té pérafrimit me
Direktivat Evropiane dhe angazhimet e marra pér plotésimin e
rekomandimeve né Kapitullin 9, té drejtuar nga Autoriteti.

ME tej, Drejtori i Pérgjithshém Ekzekutiv evidentoi avancimin domethénés
té Autoritetit né vlerésimin e béré nga Organizata Ndérkombétare e
Mbikéqyrésve né Sigurime (IAIS) mbi pérputhshmériné me standardet
ndérkombétare. Né raportin e grupit té vlerésimit, rezulton se niveli i
pérputhshmeérisé éshté rritur né 77.9%, krahasuar me 47.4% qé ishte
mesatarisht né vlerésimin e fundit gé éshté béré nga Banka Botérore dhe
Fondi Monetar Ndérkombétar né vitin 2014. Né vitin 2022, AMF u bé
rregullatori i paré né rajonin e Ballkanit Peréndimor qé aderon né
Memorandumin Shumépalésh té Mirékuptimit té IAIS pér shkémbim
informacioni dhe mbikéqyrje efektive né sigurime.

Vijon ...

Drejtori i Pérgjithshém Ekzekutiv prezanton Raportin Vjetor
té AMF-sé pér vitin 2022 né Komisionin pér Ekonominé dhe

Financat

...vijon

Sa i pérket ecurisé sé tregjeve nén mbikéqyrje, z. Mete u shpreh se né
fund té vitit 2022, né tregun e sigurimeve, démet e paguara né numér
ishin né nivelin mé té larté historik. Pagesat e démeve sollén njé ulje té
ndjeshme té numrit té démeve pezull, té cilat arritén né 13.4% té gjithé
démeve té trajtuara nga shoqgérité e sigurimit, shifra mé e ulét historike.
Referuar impaktit té ligjit té ri té sigurimit té detyrueshém motorik,
Drejtori i Pérgjithshém Ekzekutiv pérmendi uljen e métejshme té
komisioneve té ndérmjetésimit deri né njé mesatare prej 16%, daljen e
Byrosé sé Sigurimeve nga monitorimi 10-vjecar i Késhillit té Byrove,
kryesisht si pasojé e pérmirésimeve ligjore, pagesén e démeve Fond
Kompensimi né rreth 87% té rasteve pérmes siguruesit té drejtpérdre;jté
me procedura mé té pérshpejtuara, si edhe pérdorimin né rreth 23% té
rasteve té démeve té Raportit Evropian té Aksidenteve.

Né lidhje me zhvillimet né tregun e sipérmarrjeve té investimeve
kolektive, Drejtori i Pérgjithshém Ekzekutiv u shpreh se té dhénat e
muajve té paré té vitit 2023 tregojné se fondet e investimit i jané rikthyer
rritjes, pas ndikimeve té vitit té kaluar, té ardhura kryesisht si pasojé e
zhvillimeve té tregjeve ndérkombétare dhe rritjes sé normés bazé té
interesit. Investimet u orientuan drejt titujve té Qeverisé, ku gjaté vitit
2022 blerjet e individéve arritén né 49.6 miliardé leké, me njé rritje
rekord prej 216% krahasuar me njé vit mé pare.

Né tregjet e kapitalit, z. Mete vegoi emetimin e paré me oferté publike té
njé shoqérie tregtare né Bursé si njé moment té réndésishém, i cili mund
t'i hapé rrugén edhe emetimeve té tjera né té ardhmen. Zgjerimi i
shérbimeve té investimit té subjekteve g€ operojné né tregun e
kapitaleve, si edhe rritja e métejshme e emetimit té obligacioneve me
oferté private jané sinjale pozitive pér zhvillimin e métejshém té kétij
tregu.

Né fund té fjalés sé tij, Drejtori i Pérgjithshém Ekzekutiv pérmendi disa
nga drejtimet kryesore té veprimtarisé sé Autoritetit pérgjaté kétij viti
dhe né vazhdim, bazuar edhe né strategjiné 5-vjecare té AMF, me fokus
pérafrimin ligjor me kuadrin evropian, ndérmarrjen e nismave né kuadér
té financave té gjelbra, avancimin e métejshém né standardet dhe
praktikat mé té mira ndérkombétare né mbikéqyrije, etj.

Primet e sigurimit té
detyrueshém motorik,
gjaté muajit janar-prill
2023 arritén rreth
3,636 milioné leké, ose
9.06% mé shumé se né
muajin janar-prill
2022.

O

VESHTRIM MBI TREGJET

Zhvillimet e Tregut té Sigurimeve né Shqipéri, Janar - Prill 2023

Té ardhurat nga primet e shkruara bruto té sigurimit pér muajin janar-prill 2023
kapén vlerén 6,819 milioné leké, ose 16.75% mé shumé se né janar-prill 2022.
Gjaté muajit janar-prill 2023, numri i kontratave té sigurimit té lidhura arriti né
384,225 me njé rritje prej 14.31% krahasuar me té njéjtén periudhé té njé viti
mé paré.

Tregu mbetet i orientuar tek sigurimet e Jo-Jetés, té cilat sollén 91.67% té
véllimit té pérgjithshém té primeve, sigurimet e Jetés kané 8.31% dhe risigurimi
0.021%. Paré nga kéndvéshtrimi i ndarjes sé tregut sipas llojit té sigurimit, i
detyrueshém dhe vullnetar, primet e shkruara bruto té sigurimit vullnetar zéné
46.69% dhe primet e shkruara bruto té sigurimit té detyrueshém zéné 53.31% té
totalit té tregut.

Gjaté muajit janar-prill 2023, démet e paguara bruto né tregun e sigurimeve,
arritén né rreth 2,108 milioné leké, ose 3.26% mé pak se né muajin janar-prill
2022, kryesisht ndikuar nga efektet e démeve né sigurimin e proneés.

Démet e paguara bruto né sigurimin e motorik pér muajin janar-prill 2023
kapén vlerén 1,533 milioné leké, duke pésuar njé rritje me rreth 9.83%
krahasuar me té njéjtén periudhé té njé viti mé paré.

Struktura e tregut té sigurimeve, Janar - Prill 2023 (Né %)

Proné dhe té tjera
25.65

Sigurime Motorike

59.84

Jeté dhe Shéndet
14.5

ZHVILLIME TE TJERA

AMF organizon tryezé diskutimi pér zhvillimin e tregjeve té
kapitalit

t amt ()

Sl
Dokumenti analizon “'“f__/yezé ‘
situatén e tregut té
kapitaleve né Shqipéri
dhe infrastrukturén e
tij, duke propozuar
ndérmarrjen e planeve
konkrete té veprimit
pér zhvillimin e tregut
té kapitaleve pérgjaté
njé periudhe 5-vjecare.

Sl

Tirané, 26 maj 2023 - Tryezé “Mbi zhvillimin e tregjeve té kapitalit”

Autoriteti i Mbikéqyrjes Financiare zhvilloi njé tryezé diskutimi “Mbi
zhvillimin e tregjeve té kapitalit”, pas miratimit nga Késhilli i Ministrave té
Dokumentit té Politikave “Pér krijimin e njé mjedisi mundésues pér zhvillimin
e tregjeve té kapitalit né Shqipéri, 2023-2027”. Té pranishém né kété tryezé
ishin Drejtori i Pérgjithshém Ekzekutiv i AMF, z. Ervin Mete, Ministrja e
Financave dhe Ekonomisé, zj. Delina Ibrahimaj, Zv.Guvernatorja e paré e
Bankés sé Shqipérisé, zj. Luljeta Minxhozi, drejtues té bankave tregtare,
fondeve té investimeve, Bursés, si edhe aktoré té tjeré té tregjeve té kapitalit.

Né fjalén e mbajtur, Drejtori i Pérgjithshém Ekzekutiv u ndal te réndésia e
zhvillimit té tregjeve té kapitalit si burim potencial ende i pashfrytézuar pér
diversifikimin e alternativave té investimit, si edhe té mundésive té financimit.
Z. Mete u shpreh se Dokumenti i Politikave éshté njé strategji pér zhvillimin e
tregjeve té kapitalit, me objektiva konkreté, i cili kérkon ndérveprimin e té
gjithé aktoréve me rol kyg, si Autoriteti i Mbikéqyrjes Financiare, Ministria e
Financave dhe Ekonomisé, Banka e Shqipérisé, si edhe operatorét e tregut.

Objektivat kryesoré strategjiké té dokumentit jané: rritja e pjesémarrjes sé
emetuesve, listimi i kompanive me kapital shtetéror, zgjerimi i bazés sé
investitorit dhe zgjerimi i gamés sé instrumenteve financiare, si¢ jané
instrumentet e gjelbra (green), eficienca dhe transparenca e tregut té
kapitaleve, si edhe zhvillimi i tregut sekondar té Titujve. Dokumenti analizon
situatén e tregut té kapitaleve né Shqipéri dhe infrastrukturén e tij, duke
propozuar ndérmarrjen e planeve konkrete té veprimit pér zhvillimin e tregut
té kapitaleve pérgjaté njé periudhe 5-vjecare.

Vijon ...

AMF organizon tryezé diskutimi pér zhvillimin e tregjeve
té kapitalit

... Vijon

Ligjet e reja pér tregjet e kapitalit dhe sipérmarrjet e investimeve
kolektive, té cilat harmonizojné legjislacionin toné me até té Bashkimit
Evropian, kané pérmirésuar ndjeshém kuadrin e nevojshém ligjor,
plotésuar tashmé me té gjitha aktet e nevojshme nénligjore. Kuadri ligjor,
né linj¢é me Direktivat Evropiane, si edhe plotésimi térésor i
infrastrukturés sé tregtimit dhe pastregtimit, kané krijuar té gjitha
kushtet pér zhvillimin e métejshém té tregjeve té kapitalit. Ligjet e reja
kané zgjeruar alternativat e investimit, mundésité e ndérlidhjes me tregjet
globale, si edhe ofrimin e njé game té gjeré té instrumenteve financiare -
theksoi Drejtori i Pérgjithshém Ekzekutiv.

Miratimi i ofertés sé paré publike éshté njé moment shumé i réndésishém
pér tregun shqiptar té kapitalit, i cili duhet té shérbejé si njé sinjal pér
zhvillimin e métejshém té kétij tregu. Kjo éshté hera e paré gé titujt e njé
shoqgérie i ofrohen publikut té gjeré, duke shtuar késhtu alternativat e
investimit pér investitorin shqiptar, si edhe mundésité pér sigurimin e
aksesit né kapital pér biznesin vendas - u shpreh z. Mete.

Drejtori i Pérgjithshém Ekzekutiv foli pér ecuriné e fondeve té investimit,
té cilat pas rénies sé vlerés sé aseteve, si pasojé e efekteve té tregjeve
ndérkombétare dhe rritjes sé normave té interesit né vitin 2022, i jané
rikthyer rritjes né 3-mujorin e paré té vitit 2023. Ai theksoi se nga
monitorimi i treguesve té likuiditetit, ashtu si¢ u theksua edhe né raportin
e fundit té FMN, rezultoi se té gjitha fondet kané géné né pérputhje mé
kérkesat rregullative, si edhe né asnjé rast nuk u cénua stabiliteti
financiar.

q mf ePeriodik 7




AMF organizon trajnim me vlerésuesit e démeve né sigurime

Tirané, 24 maj 2023 - Trajnim pér vlerésuesit e démeve né sigurime

Autoriteti i Mbikéqyrjes Financiare zhvilloi né datat 24 dhe 29 maj 2023 sesione trajnimi
me vlerésuesit e démeve né sigurime. Né kété trajnim morén pjesé 120 persona,
profesionistét té cilét ushtrojné veprimtariné si vlerésues démesh né sigurime dhe
zbatojné programin edukim né vazhdim si dhe individét té cilét jané té interesuar pér té
filluar njé karrieré si vlerésues démesh né sigurime dhe ndjekin kualifikimin profesional.

Tematikat kryesore té programit té trajnimit ishin: (i) Njohja e parimeve themelore
sipas Direktivés 2009/103/KE té Parlamentit Evropian dhe Késhillit té
Evropés; (ii) Pérvetésimi i kuadrit ligjor lidhur me trajtimin dhe llogaritjen e
démshpérblimit; (iii) Pérvetésimi i njohurive lidhur me sistemin e Kartonit
Jeshil si dhe trajtimin e démeve; (iv) Njohja me kuadrin ligjor pér licencimin dhe
mbikéqyrjen e vlerésuesve té démeve né sigurime, etj. Pjesémarrésit né trajnim u
njohén gjithashtu me kompetencat, kualifikimet dhe detyrimet qé burojné nga Ligji
52/2014 "Pér veprimtariné e sigurimit dhe risigurimit” pér vlerésuesit e démeve né
sigurime, si edhe u informuan mbi procedurat dhe afatet e trajtimit té ankesave, nga ana e
shoqérive té sigurimit.

Ky trajnim zhvillohet né funksion té rritjes sé nivelit té shérbimeve ndaj konsumatorit,
zgjerimit té njohurive té profesionistéve té fushés, si edhe rritjes sé edukimit financiar pér
tregjet nén mbikéqyrije.

q mf ePeriodik 8

© ESMA

European Securities and Markets Authority

Roli i ESMA-s né mundésimin e kalimit né njé ekonomi
me karbon té ulét

Fjalimi né Konferencén e Dyté Vjetore té Financave té Qéndrueshme
4 maj 2023

Natasha Cazenave

Drejtore Ekzekutive, ESMA

Marré me shkurtime dhe redaktim

Né diskutimin tim sot dua té shpjegoj até gé ne, né ESMA, Autoriteti Evropian i
Tregjeve té Letrave me Vleré, po pérpigemi té bé&jmé pér té kontribuar né
tranzicionin drejt njé ekonomie me karbon té ulét. Natyrisht, ne jemi vetém njé
pjesé e sistemit dhe shumé varet nga niveli politik si dhe nga veprimet konkrete
té ndérmarra nga kompanité dhe pjesémarrésit e tregut né terren. Por ESMA
éshté e pérkushtuar té béjé pjesén e saj pér té mbéshtetur tranzicionin e BE-sé
drejt njé ekonomie mé té géndrueshme duke ndihmuar né ruajtjen e besimit né
sistemin financiar, duke siguruar gé investitorét té kené informacionin e duhur
pér t& marré vendime té informuara pér investime dhe se ekzistojné masat e
duhura pér té& mbrojtur integritetin e tregjeve tona dhe té parandalojmé rrezikun
e greenwashing.

Sé pari, le t& béjmé njé hap prapa dhe té kujtojmé se kur filloi né BE ky
rrugétim pér té pérshtatur rregullat tona financiare me tranzicionin. Shtylla
kryesore ishte Plani i Veprimit pér Financimin e Rritjes sé Qéndrueshme gé
Komisioni Evropian filloi né mars 2018. Ai pérmbante njé paketé ambicioze
masash legjislative pér té nxitur sektorin financiar té mbéshteste tranzicionin
drejt njé ekonomie mé té géndrueshme. Veprimet kryesore legjislative gé
rrjedhin nga ai plan ishin Rregullorja e Taksonomisg, Rregullorja pér Zbulimin
e Financave té Qéndrueshme (SFDR) dhe rishikimet e Rregullores sé
Standardeve (BMR). Pérvec késaj, kérkesat rreth shpérndarjes sé produkteve té
investimit u ndryshuan (p&rmes MiFID Il Niveli 2) dhe u iniciuan iniciativa té
tjera, p.sh., standardi i BE-sé pér Bondin e Gjelbér. ESMA ka kontribuar
aktivisht né kéto zhvillime legjislative gé nga publikimi i Planit t& \eprimit.

Vijon ...

q mf Periodik

9



Fjalimi né Konferencén e Dyté Vjetore té Financave té Qéndrueshme
4 maj 2023

Natasha Cazenave

Drejtore Ekzekutive, ESMA

Marré me shkurtime dhe redaktim

... vijon

Qé nga viti 2018, iniciativa té tjera kryesore kané ndjekur si Marréveshja e
Gjelbér Evropiane, Strategjia e Pértériré e Komisionit pér Financat e
Qéndrueshme ose “Paketa Fit for 55”.

Ndérsa iniciativat si Marréveshja e Gjelbér Evropiane shkojné shumeé pértej
kompetencave té financave dhe mbulojné veprime né té gjithé sektorét e
ekonomisé reale pér té nxitur njé té drejté dhe njé tranzicion
gjithépérfshirés, rregullatorét financiaré kané njé rol té madh pér té luajtur,
i cili éshté té sigurojné kornizén e shéndoshé pér té mundésuar dhe
lehtésuar financimin e tranzicionit.

Pér mé tepér, pér té strukturuar kontributin toné dhe pér té ndihmuar né
fokusimin e pérpjekjeve tona né fushat me prioritet té larté, ESMA ka
zhvilluar Udhérréfyesin e saj té Financave té Qéndrueshme gé pércakton
tre prioritete:

] Promovimi i transparencés dhe trajtimi i greenwashing;

] Ngritja e kapaciteteve, d.m.th., rritja e njohurive dhe ekspertizés sé
stafit té ESMA-s dhe Autoriteteve Kompetente Kombétare;

] Monitorimi dhe vlerésimii tregjeve dhe rrezigeve té ESG.

Né fund té fundit, kéto veprime duhet té ndihmojné né ruajtjen e besimit
né sistemin financiar dhe jané né pérputhje me prioritetet strategjike té
ESMA-s pér té nxitur tregje efektive dhe stabilitet financiar dhe pér té
rritur mbrojtjen e investitoréve me pakicé.

Sot do té doja té fokusohesha kryesisht né objektivin e paré dhe té gjithé
punén gé éshté béré pér té mbéshtetur ofrimin né treg té informacionit me
cilési té larté: (i) nga korporatat mbi rreziqget mjedisore dhe sociale me té
cilat pérballen, si dhe mbi ményrén se si ndikojné aktivitetet e tyre né
mjedis dhe tek aktorét e tjeré; (ii) nga pjesémarrésit e tregut financiar né
profilin e tyre té géndrueshmérisé dhe vecorité ESG té produkteve té
investimit. Sé fundi, do té doja té diskutoja se cfaré mund té béhet mé
shumé pér té lehtésuar vendimet e investimit té informuara dhe
kanalizimin e shéndoshé té fondeve pér té mbéshtetur njé tranzicion té
rregullt duke parandaluar greenwashing.

a mf Periodik hO




Fjalimi né Konferencén e Dyté Vjetore té Financave té Qéndrueshme
4 maj 2023

Natasha Cazenave

Drejtore Ekzekutive, ESMA

Marré me shkurtime dhe redaktim

... vijon

] Raportimi i pérmirésuar i qéndrueshmérisé sé korporatave éshté
gurthemeli i kornizés sé financimit té géndrueshém

] Pérmirésimi i kuadrit té dhénies sé informacionit pér subjektet

financiare dhe produktet e investimeve
. Etiketat, késhillat dhe parandalimi i greenwashing
] Luftimi i greenwashing

Konkluzionet pérfundimtare

Urgjenca e situatés kérkon veprim té shpejté. Shumat e kapitalit té
nevojshém pér financimin e tranzicionit jané té réndésishme: Komisioni
Evropian vlerésoi nevojat mesatare vjetore té investimeve pér té reduktuar
me 55% té emetimeve té gazeve seré né krahasim me nivelin e viteve 1990
arrin né 400-440 miliardé euro né vit midis 2021-2030. N€ té njéjtén kohé,
ne pranojmé se kuadri rregullator éshté ende né zhvillim dhe duhet té
plotésohet ndjeshém pér té trajtuar mé tej tranzicionin. Né kété kontekst,
éshté thelbésore qé té sigurohemi gqé informacioni i duhur té jeté i
disponueshém dhe i kuptueshém pér investitorét pér té marré vendime té
informuara, pér té mbrojtur integritetin e tregut dhe besimin né sistemin
toné financiar dhe pér té parandaluar rrezikun e greenwashing. ESMA ka
punuar shumé me organizmat e tjeré evropiané dhe ligjvénésit evropiané
dhe éshté angazhuar gjerésisht me palét e interesuara pér té ofruar
udhézime mbi zbatimin e kuadrit ekzistues, dhe aty ku éshté e
pérshtatshme pér té késhilluar se si té pérmirésohen mé tej dhe/ose
plotésojné ateé.

Objektivi pérfundimtar éshté té mbéshtetet kanalizimi i flukseve té
nevojshme té kapitalit, pér té pérmbushur objektivat e BE-sé pér
dekarbonizimin, si dhe objektivat e saj mjedisore dhe sociale. ESMA éshté e
gatshme té kontribuojé né ndryshime té métejshme legjislative dhe ti
pérgjigjet zhvillimeve té reja té tregut.

Puna vijon dhe ESMA éshté plotésisht e mobilizuar pér té luajtur rolin e saj
dhe pér té kontribuar né arritjen e synimeve ambicioze qé BE i ka vendosur
vetes né mbéshtetje té njé tranzicioni efektiv dhe té rregullt drejt njé
ekonomie mé té géndrueshme.

< (ICHOSLO

INTERNATIONAL ORGANIZATION OF SECURITIES COMMISSIONS

10SCO vendos standardin pér rregullimin global té kriptove

Mé 23 maj, I0SCO ka publikuar pér konsultim, rekomandime té detajuara pér
juridiksionet anembané globit se si té rregullojné kripto-asetet dhe si duhet té
mbrohen klientét dhe se si tregtimi i kriptove duhet té pérmbushé standardet
qé zbatohen né tregjet publike.

Né deklaratén publike né fagen zyrtare té€ I0SCO-s Jean-Paul Servais, Kryetar i
saj tha: "Si¢ na u soll né vémendje nga deklarata e Ministrave té Financave té
G7 dhe Bankés Qendrore né 13 maj, ka ardhur koha pér t'i dhéné fund
pasigurisé rregullatore gé karakterizon aktivitetet e kriptove. Dokumenti i
sotém i konsultimit mori mbéshtetje unanime nga Bordi i I0OSCO-s dhe éshté
rezultat i njé periudhe intensive té analizés sé rrezikut rregullator, shkémbimit
té informacionit dhe ndértimit té kapaciteteve. Si i tillé, ai do té shénojé njé
piké kthese né adresimin e rrezigeve shumé té garta dhe té aférta pér
mbrojtjen e investitoréve dhe rreziget e integritetit té tregut.

LIM Tuang Lee, Kryetar i Grupit té Punés pér Fintech, i krijuar pér té zhvilluar
rekomandimet e politikave, tha: "Rekomandimet né Raportin e Konsultimeve
té I0SCO-s vendosin pritshméri dhe drejtimet kryesore pér té rregulluar dhe
mbikéqyrur tregjet e kripto-aseteve, té cilat né thelb jané veprimtari me natyré
ndérkufitare. Ofruesit e shérbimeve té kripto-aseteve duhet té trajtojné
konfliktet e papranueshme té interesit dhe té marrin shumé mé seriozisht té
drejtén e klientéve qé paraté dhe asetet e tyre té trajtohen me kujdes. Eshté
koha gé rregullatorét té punojné sé bashku pértej kufijve dhe juridiksioneve té
ndryshme pér té siguruar qé mbrojtja e investitoréve dhe integriteti i tregut té
ruhen edhe né tregjet e kripto-aseteve.”

Vijon ...

Me 130 anétaré né mbaré botén qé rregullojné mé shumé se 95% té tregjeve
botérore té letrave me vleré, I0SCO éshté pozicionuar mé sé miri pér té ofruar njé
grup rekomandimesh politikash efektive dhe té qéndrueshme globalisht.
Mbéshtetja e forté e Bordit té 10SCO-s do té sigurojé zbatimin né kohé té
rekomandimeve nga té gjithé anétarét e 10SCO-s pér té kufizuar rrezikun e
arbitrazhit rregullator.

[0OSCO ka hapur njé konsultim publik mbi rekomandimet e tij dhe synon t'i
finalizojé deri né fund té vitit. Pas késaj, ai pret gé juridiksionet té rishikojné
kuadrin e tyre aktual rregullator pér té siguruar gé ato té jené né pérputhje me
standardet dhe té rregullojné menjéheré cdo boshllék.

Komentet mbi dokumentin e konsultimit duhet té dérgohen né
cryptoassetsconsultation@iosco.org deri mé daté 31 Korrik 2023.

KROACI

Siguruesit kroaté po pérgatiten té pérballen me njé ligj té€ ri mbi MTPL-né e detyrueshme.
Aktualisht projektligji po kalon né proces debati publik, i cili duhet té pérfundojé deri mé 3
gershor. Pas késaj ligji i ndryshuar do té dorézohet né Qeveri, e mé pas né Kuvend dhe pritet té
hyjé né fuqgi né vjeshté.

Sipas osiguranje.hr, Shoqgata Kroate e Industrisé sé Automjeteve (HUAS) njofton se do té keté
“ndryshime tektonike” té cilat do té “pérmbysin monopolet e kompanive té sigurimit”. HUAS
theksoi se dispozitat e ligjit té ri parashikojné qé klientét e siguruesve té kené té drejtén pér té
marré njé vlerésim démi jo vetém nga siguruesi i tyre, por edhe nga subjekte té pavarura,
tekniké shérbimi té licencuar. Shoqata argumenton se numri i shlyerjeve pér kérkesat éshté
shumé i madh, gjé gé con né njé numér té madh riparimesh jo té duhura dhe njé ulje té
pérgjithshme té sigurisé sé automjetit. “Thelbi i ligjit té ri éshté qé si siguruesit ashtu edhe té
siguruarit té kené té njéjtat té drejta dhe detyrime qé ekzistojné né BE, qé shmangia e TVSH-sé
té jeté e pamundur, té parandalohet zona gri dhe té parandalohet edhe ekzistenca e njé numri té
madh makinash me defekte teknike”, pohon HUAS.

Megjithaté, siguruesit nuk pajtohen me kété mendim. Sipas Byrosé Kroate té Sigurimeve,
ndryshimet né ligjin pér sigurimin bazé té automjeteve kané té béjné Kkryesisht me
domosdoshmériné e zbatimit té ndryshimeve né Direktivén pér Sigurimin e Automjeteve, né
lidhje me mbrojtjen e paléve té démtuara né rast té falimentimit ndérkufitar, certifikatat e
ngjarjeve té padéshiruara, pérkufizimet e reja té automjeteve dhe té ngjashme. “Eshté e
réndésishme té thuhet se sistemi i kompensimit té sigurimeve MTPL funksionon shumé mireé,
domethéné ¢do vit ne lidhim mé shumé se tre milioné kontrata pér sigurimin e pérgjegjésisé
automobilistike dhe sigurimin gjithépérfshirés dhe ¢do vit shlyhen mé shumé se 100 mijé
démshpérblime dhe mbi 200 milioné euro paguhen vetém né segmentin e MTPL-sé, me njé
numeér té papérfillshém procesesh gjygésore”, deklaroi drejtori i Byrosé Kroate té Sigurimeve,
Hrvoje Paukovic. Ai theksoi se sistemi i zgjidhjes sé mosmarréveshjeve jashtégjygésore pérmes
zyrés sé avokatisé sé sigurimit dhe gendrés pér pajtim prané Byrosé Kroate té Sigurimeve
mundéson zgjidhjen e liré té mosmarréveshjeve dhe kundérshtimeve té mundshme, késhtu gqé
numri i kérkesave ndaj siguruesve éshté mjaft i ulét.

“Ne jemi duke punuar pér kété ligj me palé té tjera té interesit dhe presim qé propozuesi i ligjit,
Ministria e Financave dhe rregullatori yné HANFA, t'i marrin parasysh kéto fakte gjaté hartimit
té propozimeve pérfundimtare pér ligjin, si dhe aktet nénligjore. Gjithashtu presim qgé
propozimet e caktuara pér ndryshime té dérguara nga grupe té caktuara té interesit qé kané té
béjné me automjetet do té njihen si propozime pér promovimin e interesave té tyre té vecanta, e
jo si propozime gé synojné mbrojtjen e konsumatoréve”, ka théné Paukovi¢ pér osiguranje.hr.

Vijon ...

Tregu kroat i sigurimeve pati njé dinamiké shumé modeste, por pozitive né tremujorin e paré té
vitit 2023. Véllimi i primeve té shkruara bruto u rrit me 1.5% krahasuar me vitin 2022, duke
arritur né 411.16 milioné euro.

Véllimi i primeve té shkruara bruto né sigurimin e Jetés ra me pothuajse 30%, kryesisht pér
shkak té rénies sé produkteve té sigurimit té Jetés té lidhura me skemat e investimeve.

Né sigurimet e Jo-Jetés, kontributin mé té larté né rritjen e primeve té shkruara bruto e kané
marré linjat e sigurimit motorik, kryesisht klasa e sigurimeve té detyrueshme MTPL, e cila ka
shénuar njé rritje prej gati 21%, duke arritur né 116.6 milioné euro. Me njé dinamiké té
ngjashme, sigurimi Kasko kontribuoi né rritjen e primeve té shkruara bruto.

Me shumé pak pérjashtime, shumica e klasave sigurimeve té Jo-Jetés kané pasur evolucion
pozitiv né krahasim me tremujorin e paré 2021.

Né pérgjithési, né tregun kroat té sigurimeve, démet e paguara u rritén me 13.8%, me njé
dinamiké té ngjashme si né sigurimin e Jetés ashtu edhe Jo- Jetés. Inflacioni pati shume ndikim
si né primet e shkruara ashtu edhe né vlerén e démeve té paguara. Sigurimi tradicional i Jetés
dhe sigurimet e detyrueshme MTPL dhe né njé masé mé té vogél sigurimi Kasko ishin linjat e
biznesit qé shénuan rritjet mé té réndésishme té démeve té€ paguara.

MALI1ZI
WWW.Xprimm.com

Sipas shifrave paraprake té publikuara nga Agjencia e Mbikéqyrjes sé€ Sigurimeve té Malit té Zi,
ISA, biznesi i siguruesve malazezé u rrit me 13.83% né vit né tremujorin e paré té 2023, duke
arritur né 30.61 milioné euro.

Primet e shkruara bruto nga sigurimet e Jo-Jetés arritén né 25.83 milioné euro né periudhén
janar-mars 2023, me 14.78% mé shumé se njé vit mé paré. Ndérsa primet e sigurimit té Jetés
arriti né 4.78 milioné euro, duke u rritur me 2.79%.

Né té njéjtén kohé, totali i démeve té paguara bruto u rrit me 13.09% duke arritur né 11.90
milioné euro. Nga ky total, démet pér sigurimet e Jetés arritén né 2.79 milioné euro, me rritje
13.27% né tremujorin e paré 2023 krahasuar me té njéjtén periudhé té vitit té kaluar. Ndérsa
pagesat e sigurimeve té Jo-Jetés u rritén me 13.04%, duke arritur né 9.11 milioné euro.

Statistikat e publikuara nga ISA malazeze pérfshijné té dhéna nga nénté kompani sigurimesh qé
operojné né vend: katér sigurues té Jetés dhe pesé sigurues té Jo-Jetés.

RUMANI
WWWwW.Xprimm.com

Véllimi i primeve té shkruara bruto né fund té vitit 2022 arriti vlerén e 3.34 miliardé euro,
pothuajse 16% mé shumé krahasuar me njé vit mé paré. Tregu i sigurimeve té Jetés pati njé
rritje shumé té ngadalté me vetém 1.45% krahasuar me vitin 2021, ndérsa tregu i sigurimeve té
Jo-Jetés regjistroi njé rritje me rreth 20%, duke arritur né 2.8 miliardé euro. Kontributin mé té
larté né rritjen e sektorit té sigurimeve té Jo-Jetés e ka ardhur nga sigurimet motorike,
vecanérisht nga klasa e sigurimit té detyrueshém MTPL, e cila ka siguruar 67% té primeve té
shkruara shtesé né krahasim me vitin 2021.

Démet e paguara u rritén mesatarisht me 2.3% né terma vjetoré, duke arritur vlerén e 1.27
miliardé euro né total. Vlen té theksohet se né tregun e sigurimeve té Jo-Jetés, totali i démeve té
paguara shénoi njé rénie vjetore me 2.4%, ndérsa né sigurimin e detyrueshém MTPL, rénia ishte
gati 6% pavarésisht sfidave té ngritura nga inflacioni. Megjithaté, nuk duhet harruar se késaj
shifre do t'i shtohen edhe pagesat pér démet e MTPL-sé me vleré rreth 132 milioné euro qé do
té paguhen nga Fondi i Garancisé.

SERBI
www.Xprimm.com

Sipas shifrave té fundvitit té publikuara nga Banka Kombétare e Serbisé, NBS, tregu serb i
sigurimeve e mbylli vitin 2022 me njé véllim té primeve té shkruara bruto me vleré 134
miliardé RSD ose rreth 1.14 miliardé euro. Kjo shifér shénon njé rritje me 12.16% krahasuar me
vitin 2021.

Ndérkaq vlera e pérgjithshme e démeve té paguara pér periudhén janar-dhjetor 2022 arriti né
65.35 miliardé RSD ose rreth 557 milioné euro. Duke shénuar njé rritje prej 21.66% né vit, nga
té cilat dy nénklasat e sigurimeve motorike, MTPL dhe Sigurimi Kasko, té€ marré sé bashku,
gjeneruan 38% té totalit té démeve.

Sigurimet e Jo-Jetés pérbénin 78.57% té totalit té primeve té shkruara bruto, me vleré rreth
105.22 miliardé RSD, duke shénuar rritje me 14% krahasuar me vitin 2021. Né véllimin e
primeve té shkruara bruto, 53 miliardé RSD lidhen me klasat motorike dhe 26.62 miliardé RSD
me sigurimin e pronés. Sigurimet e Jetés zinin 21.43% ose rreth 28.70 miliardé RSD, duke u
rritur vetém 5.88% krahasuar me vitin 2021.

